
Амир Хусрав форсий адабиѐтнинг ўз даврида мавжуд барча жанрларида ижод қилди.  У 

рубоийчилик соҳасида ҳам ўхшаши камдан-кам топиладиган файласуф санъаткор. Шоирнинг бутун 

ижоди Ҳақ, олам, одам, ҳаѐт, замин, ишқ тўғрисидаги фалсафий мушоҳадаларга тўла ва бу мерос 

унда сўз қудрати тўғри йўналтирилиши натижасида бетакрор обидаларга айланган. Бу соҳада 

эришган катта муваффақиятлари шоирнинг рубоийчилигига ҳам тўла тааллуқли. Рубоийларида 

бутун шеъриятга хос бўлган ишқ мавзуи устувор омил бўлса-да, ижтимоий, фалсафий мушоҳада 

майдони ҳам жуда кенг. У сўз санъатини пухта эгаллаган моҳир санъаткор сифатида, ҳар қандай 

мавзуни маромига етказа олиши билан кишини лол қолдиради.  

Амир Хусрав, аввало, улуғ бир мутафаккир. Айниқса, унинг пири муршиди шайх Низомиддин 

Авлиѐ фикрлари унинг кўнглига чуқур ўрнашгани шундоққина кўриниб турибди. У рубоийларида 

пиридан ўзлаштирган тасаввуфий қарашларини, кўнглига яхши ўтиришгани сабаб, кенг ѐйишга 

ҳаракат қилади. Шоирнинг бизгача етиб келган рубоийлари унинг хаѐлини, сўфиѐна қарашларда 

бўлганидек, доимо одам ва олам муаммолари банд қилиб келганини кўрсатади. 

 اي خيمه كه با فهک مانی راست

 خطاست‘ كو همت از خيمه‘ تو خود فهكی

گر خيمه
ء
 كجا رفت فهکئى من تو 

ور تو فهكی خيمه
ء
 من گو كه كجاست 

Мазмуни: 

Эй чодир, чиндан ҳам фалакка ўхшайсан, 

Сен фалакнинг ўзисан, чодирдан ҳиммат қани? Бу –хато. 

Агар чодирим сен бўлсанг, фалак қайда қолди? 

Агар сен фалак бўлсанг, унда чодирим, айт-чи, қани? 

Шоирнинг «эй чодир» дея фалакка мурожаат этаѐтгани ҳам рост. Унинг бутун оламни оддий 

чодирга ўхшатиши, бу дунѐда инсон зотини қийнаѐтган саволларга жавобни фалакдан кутишга ўрин 

қолдирмайди. Чунки одам зоти, одатда, ҳаѐтда муаммоларга дуч келгандагина, фалакка мурожаат 

қилади. Ундан нималарнидир кутади, умид қилади. Натижада эса, ноумидликлар кўради. Шу важдан 

шоир уни оддийгина чодирга айлантиради, қўяди. Демак, ундан «ҳиммат кутмоқлик хато». Фалак ўз 

остидаги мавжуд ҳар бир нарса ва рўй бераѐтган ҳар қандай ҳодисага бефарқ. Инсон фалакка 

юзланар экан, зотан, ундан ҳеч қачон жавоб ололмайди. Дунѐ Хусрав тасаввурида шундай. Фалак 

остидаги замона найрангларга тўлиб тошган.  

 ضذ خواهذ مسكنت بخاک كه تن ای

 ضذ خواهذ پيرهنت كفن ز انكه و

 گور تاريكي خاک سانست چه كه گفتي

 ضذ خواهذ روضنت كه مكن تعجيم

Мазмуни: 

Эй тан, тупроқда макон топишинг аниқ, 

Кафандан кўйлак ҳам кийишинг аниқ. 

«Қабрнинг қора тупроғиқандай?» дея сўрадинг, 

Шошилма, сенга аѐн (ѐруғ) бўлиши аниқ. 

Кўриб турганимиздек, бу ўринда маърифатга эришган кимсадан нур ѐғилиб туришига ишора 

этилмоқда. Маърифат нури ҳатто қоронғи гўрни ҳам нурафшон қилади.  

Қуйидаги рубоийдаги ҳаѐтбахш кайфиятда давр нуқсонларидан ҳам, ҳаѐтнинг хою-

ҳавасларидан ҳам этак қоққан, бағри кенг инсоннинг қарашлари ўз ифодасини топган.  

 داريم برآتص زر حرظ ز سينه نی

 داريم مطوش طمع پی ز دل نی

 یانخ یبچاهوكنجآو  نجو نا

 داريم خوش یزنذهگان چه كه رب يا

(965 / 411 б//2220 /479 б) 

Мазмуни: 

На олтин ҳирсидан ўртанган сийнамиз бор, 

На тамаъдан ташвишда бўлган дилимиз бор. 

Арпа нон, тиниқ сув, холи бир бурчак, 

Ё раб, қанчалар ширин ҳаѐтимиз бор. 

Амир Хусрав тариқат зиммасига юклатган оммани Ҳақ йўлига даъват қилиш баробарида, яна 

халққа унинг ахлоқий мезонлари талабига риоя қилишниҳирс ва тамани осонгина маҳв этишни 

ўргатади. У ислом муҳитида тариқатнинг оғир қоида ва мезонларини, тушунчаларини тагига етиш 

қийин бўлган ҳинду мусулмон ижтимоий шароитида, тасаввуфий қарашлар шаклида содда ва оддий 

ифодалар орқали талқин эта олган. Яъни, Амир Хусрав ўзининг исломий ва ахлоқий қарашларни 

тарғиб қилувчи тасаввуф сулукининг вакили даражасидаги шахслигини намоѐн этади. Бунинг 

натижасида у ҳам жамиятда ва ҳам ўзининг ҳаммаслаклари даврасида ҳақли шуҳратга эга бўлади. Ўз 

пиридан олган ғояларни гўзал бадиий ифодалар билан бошқаларга етказади. Айни шу хислатлари 

билан ҳам у шайх Низомиддиннинг меҳрини қозонди. 

Демак, Амир Хусрав Деҳлавий дунѐқарашида ижтимоий-фалсафий муаммолар чиштия ғоялари 

билан қоришган ҳолатда талқин қилинади ва бу билан уларнинг халқчиллиги таъминланган. Амир 

Хусрав тариқат зиммасига юклатганоммани Ҳақ йўлига даъват қилиш баробарида, яна халққа унинг 

ахлоқий мезонлари талабига риоя қилишни ўргатади. У ислом муҳитида тариқатнинг оғир қоида ва 

мезонларини, тушунчаларини тагига етиш қийин бўлган ҳинду мусулмон ижтимоий шароитида, 

тасаввуфий қарашларни рубоийлар шаклида содда ва оддий ифодалар орқали талқин эта олган. 

